
SØKNAD OM BYGGING AV NAUST VED BESSVATNET – VÅGÅ RØDE KORS HJELPEKORPS
Saksdokument:

Brev frå Statskog av 09.03.22 med vedlegg. 
Saksutgreiing:

Vågå Røde Kors Hjelpekorps har søkt om å få bygge eit naust ved Bessvatnet. I søknaden står det m.a:
Leite-/redningsaksjonar har auka i omfang i området rundt Besseggen dei siste åra. Vi i Vågå Røde Kors har hatt behov for ein båt til bruk ved fleire aksjonar i området. Ein stabil båt som i dårleg ver, kan ta 5-6 vaksne personar. I 2021 investerte vi i ein ny båt og motor med utstyr, som vart frakta inn med helikopter. Det vart behov for båten på ein aksjon etter at den var på plass. Av utstyr i tillegg til båt og motor er 5 stk flytedressar, redningsvestar, lysutstyr, samt ekstra drivstoff. Eit naust vil vera tidsbesparande med tanke på klargjering av båten, dette er særleg viktig ved aksjonar. Vil da ha ein plass som vi kan oppbevare mykje kostbart utstyr. Vi har vurdert ei plassering rett innanfor osen på nordsida av vatnet. Her er det bra i le for vind.
Søknaden med kart og teikningar er kopiert og vedlagt saka. Statskog skriv m.a. i følgjebrevet at ved ei eventuell godkjenning, vil Statskog sette vilkår om oppretting av punktfeste og matrikulering. Nasjonalparkstyret har allereie behandla søknaden, og på visse vilkår gjeve løyve etter verneforskrifta. 

Vurdering:

Grunngjevinga for behovet for eit naust er forståeleg. Ved redningsaksjonar kan tidsfaktoren vera svært viktig. Da kan det vera greitt å ha ståande båten klar til bruk i eit naust, og med anna utstyr lett tilgjengeleg. Reint visuelt treng ikkje eit naust bli skjemmande heller. I området ved osen på Bessvatnet er det eit naust frå før, samt to hytter. Hjelpekorpset har lånt båtutstyret til fjellstyret ved Bessvassbue ved fleire redningsaksjonar. Men den båten er mindre og er ikkje klargjort for bruk i heile sommarsesongen. Det var forståeleg at hjelpekorpset kjøpte eige båtutstyr til bruk der. 
Innstilling til vedtak:

Fjellstyret viser til saksutgreiinga, og har ingen merknader til at Vågå Røde Kors Hjelpekorps får løyve til bygging av eit naust ved Bessvatnet slik det vert søkt om. 
Vedtak: Samrøystes: Som innstillinga.

